
Nd. 6. Frumvarp til laga [6. mál]
um viðauka við lög nr. 50 25. maí 1950, um togarakaup ríkisins.

(Lagt fyrir Alþingi á 71. löggjafarþingi, 1951.)

1. gr.
Við 1. mgr. 1. gr. laganna bætist:
Einnig er ríkisstjórninni heimilt að kaupa einn togara innanlands og taka til

þess nauðsynleg lán.

2. gr.
Lög þessi öðlast þegar gildi.

Athugasemdir við lagafrumvarp þetta.
Um frv. þetta, sem lagt er fyrir Alþingi samkvæmt ákvæðum 28. gr. stjórnar-

skrárinnar, vísast til fylgiskjalsins.

Fylgiskjal.

Bráðabirgðalög um viðauka við lög nr. 50 25. maí 1950, um togarakaup ríkisins.

HANDHAFAR VALDS FORSETA íSLANDS
samkvæmt 8. gr. stjórnarskrárinnar,

forsætisráðherra, forseti sameinaðs Alþingis og forseti hæstaréttar,
gjöra kunnugt,' Forsætisráðherra hefur tjáð oss, að nauðsynlegt sé að gefa ríkis-

stjórninni með bráðabirgðalögum heimild til þess að kaupa innanlands einn
togara, til viðbótar þeim tíu togurum, sem ríkisstjórninni hefur verið heim-
ilað að láta smíða í Bretlandi. Þar eð neyðarástand hefur skap azt á Siglufirði
vegna langvarandi atvinnuleysis, taldi ríkisstjórnin óumflýjanlegt að ráð-
stafa þangað einum togara í samræmi við heimild í XVII. lið 22. gr. fjárlaga
fyrir árið 1951, en þar sem ráðstafað hafði verið öllum nýju togur unum, var
ekki um annað að ræða en kaupa einn togara innanlands.

Með því að vér föllumst á, að brýna nauðsyn beri til að veita ríkisstjórn-
inni umbeðna heimild, gefum vér út bráðabirgðalög samkvæmt 28. gr. stjórn-
arskrárinnar á þessa leið:

1. gr.
Við 1. mgr. 1. gr. laganna bætist:
Einnig er ríkisstjórninni heimilt að kaupa einn togara innanlands og taka til

þess nauðsynleg lán.

2. gr.
Lög þessi öðlast þegar gildi.

Gjört í Reykjavík, 9. apríl 1951.

Steingrímur Steinþórsson. Jón Pálmason. Gizur Bergsteinsson.

Steingrímur Steinþórsson.


